
« Mit den Frauen ist es wie mit dem Auto : die Anschaffung ist das wenigste - - »

Jeeda Lehrar isch übar zSchwizzarischa
Schualwandbildarwärkh froo. Wenn är vu
da Höölabewoonar, vum Lääban im Puura-
dorf, vum Sumpf und siina Bewoonar odar
au vum Schtorch varzella muaß, denn henkht
är a Schualwandbild vor dKhlaß häära und
dGoofa hend aswas zluaga. Am Oobat vor-
häär hätt dar Lehrar usam entschprähhanda
Khommentaar brav präpariart, und är waiß
denn a Huufa zu demm Bild zsääga.
Vor khurzam isch a nöüis Schualwandbild
ussakhoo. Dar Moolar Werner Schaad hätt
a khoga guats Bild vu dar Schiff-Schleusa
beijm Khraftwärkh Birsfälda gmoolat und
vum Tokhtar Erzinger isch darzua a priima
Khomentaar gschribba worda. Jeeda Lehrar,
won aswas vu da Schleusa muaß varzella,
isch sihhar froo um Bild und Täxt. Abar
ebba -
As git a Nordostschweizerischer Verband für
Schiffahrt Rhein-Bodensee und dä isch mit-
am letschta Khapitel vu dem Khomentaar
gäär nitt zfridda. Dar Härr Erzinger hätt
am aigantlihha Schleusatäxt a Khapitel aa-

ghenkt, won är siinara pärsöonlihha Mainig
Uusdruckh gee tuat, dSchiffbarmahhig vum
Rhii in da Boodasee sötti ma bliiba loo. Si
nemmi da Puura Land awägg, dia schöön
Rhiilandschaft wärdi varschtädtarat und
Arbaitar und Aagschtellti wüssandi nümma
wohii in da Feeria, übarhaupt gengi mit dar
Schiffbarmahhig a Schtuckh schwizzarischi
Khultur zum Tüüfal. - Das isch an Aasicht,
wo dar Khomentaarverfassar sihhar haa tarf,
sogäär haa soll. Abar privaat und nitt im
Raama vum Schualwandbildwärkh. Üüsari
Oschtschwizzar-Khantöön wäärandi khoga
froo, wenns a billiga Wassarwääg übar da
Rhii in da Boodasee hettand, schtatt dia tüür
SBB. Schaffuusa, Thurgau, Sanggalla
wäärandi noch so froo, wenns dar Wassarwääg
bis in dNordsee, ooni Umlaada in Basel, be-

nütza khönntand - Khantöön ooni Indu-
schtrii schtöönd, was zBütschee anbelangt,
immar a bitz im Hemp doo
Für dLehrar isch noch miinara Mainig das

Schlußkhapitel vu demm susch uusgezaich-
nata Khomentaar au übarflüssig. Was aina
in dar Schual über das Probleem will
varzella, khann är sihhar vu sich uus entschaida.
Ganz apgsähha: Wenn a Lehrar vu da
Schleusa reedat, muaß är da Schüalar sääga,
daß dar Wassarwääg no immar dar billig-
schti isch. Und denn mäldat sich villichtar
an intelligenta Schüalar und said: Warum
wird denn üüsara Rhii nitt bis zum Boodasee

schiffbar gmacht??

